
ATODLEN 1

CYNLLUN PENSIWN NEWYDD Y DIFFODDWYR TAN (CYMRU)

ATODIAD 2

APELAU I FWRDD CANOLWYR MEDDYGOL

6.—(1) Yn ddarostyngedig i is-baragraff (4)—
(a) rhaid i'r bwrdd cyfweld ac archwilio'r apelydd yn feddygol o leiaf unwaith, a

(b) caiff y bwrdd gyfweld yr apelydd neu ei archwilio'n feddygol neu beri i'r apelydd gael ei
gyfweld neu ei archwilio'n feddygol ar unrhyw adegau pellach y bydd y bwrdd yn credu
ei fod yn angenrheidiol at ddibenion dyfarnu'r apél.

(2) Rhaid i'r bwrdd benodi, a rhoi i'r partion o leiaf ddeufis o rybudd ynglyn a'r amser a'r lle ar
gyfer pob cyfweliad ac archwiliad meddygol; ac os caiff y bwrdd ei fodloni nad yw'r apelydd yn
gallu teithio, rhaid i'r lle fod yn fan preswyl yr apelydd.

(3) Rhaid i'r apelydd fod yn bresennol ar yr amser ac yn y lle a bennir ar gyfer unrhyw gyfweliad
ac archwiliad meddygol gan y bwrdd neu unrhyw aelod o'r bwrdd neu unrhyw berson a benodir gan
y bwrdd at y diben hwnnw.

(4) Os—
(a) bydd yr apelydd yn methu & chydymffurfio ag is-baragraff (3), a
(b) nad yw'r bwrdd yn fodlon bod achos rhesymol am y methiant,

caiff y bwrdd hepgor y cyfweliad a'r archwiliad meddygol sy'n ofynnol o dan baragraff (1)(a) neu,
yn 06l y digwydd, hepgor unrthyw gyfweliad pellach neu archwiliad meddygol pellach, a chaiff
ddyfarnu'r apél yn 61 yr wybodaeth sydd ar gael bryd hynny.

(5) Caiff unrhyw bersonau a benodir at y diben gan yr awdurdod neu gan yr apelydd neu gan y
naill a'r llall ohonynt fod yn bresennol mewn unrhyw gyfweliad o dan y paragraff hwn.



